
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ > ?
আমিনা মাথা নাড়িয়া বলিলেন, “না, সেকাল আর নাই ; এমন সময় ছিল, যখন আমি আমার স্বামীর হৃদয়ে অপ্রতিহত ভাবে আধিপত্য করিতাম ; আমার প্রত্যেক অনুরোধ তিনি প্রসন্ন মনে নতশিরে পালন করিতেন ; আমার একবিন্দু হাসির জন্য, আমার একটি স্নেহপূর্ণ সুকোমল কটাক্ষের লোভে তিনি অনায়াসে সৰ্ব্বস্ব ত্যাগ করিতে পারিতেন ;—তখন তিনি আমাকে ভাল বাসিতেন ! কিন্তু আমি ন৷ বুঝিয় তাহার গভীর প্রেমের অমর্য্যাদা করিয়াছি ; তাহার হৃদয়ভরা ভালবাসার প্রতিদান দিই নাই ; স্বহস্তে মৃত্যুঞ্জয়ী প্রেমকে জীবনান্তকর কালকুটে পরিণত করিয়াছি!—এখন আর কিসের বলে তাহাকে ফিরাইব ? তাহাকে আমার সংকল্প পথে চালাইব ? অাশা নাই।”
ডাক্তার লালুভাই বলিলেন, “কিন্তু আপনি ত একবার চেষ্টা করিয়াও দেখিতে পারেন ।”
আমিনা বলিলেন, “আর কর্ণেলিয়া যদি দস্তুরকে ভাল বাসিয়) থাকে ? তাহাও যে, একটা প্রকাণ্ড অসুবিধার কথা !"
ডাক্তার বলিলেন, “আপনি বুদ্ধিমতী, কন্যায় মন পরিবর্তিত করা আপনার পক্ষে কঠিন হইবে না।”
আমিনা ক্ষণকাল নিস্তব্ধ থাকিয়া বলিলেন, “ডাক্তার, আমি আপনার নিকট অনেক কথা প্রকাশ করিয়া ফেলিয়াছি ; যে সকল গুপ্ত কথা বল। উচিত নহে, তাহাও বলিয়াছি। কিন্তু এখনও কোন কোন কথা বলিতে বাকী আছে ; তাহা আপনার নিকট গোপন করিব না । সকল কথা শুনিলে আমার শোচনীয় অবস্থার কথা আপনি ভাল করিয়াই বুঝিতে পরিবেন। আমার স্বামীর সহিত আমার কথা-বার্তা একরূপ বন্ধ ;

		 এই পাতা শেষ সম্পাদিত হয়েছে ০৮:৫৬টার সময়, ১ আগস্ট ২০১৬ তারিখে।

